
UNcedo wayehamba nomama 
ukuyovakashela umalume epulazini 
likajikanelanga.

Ekugcineni bafika epulazini.

UNcedo wabona izintaba nomfudlana. 
Wabona nesakhiwo nophahla lwaso lotshani.

Kepha okuhle kunakho konke, insimu 
enojikanelanga ophuzi!

Ujikanelanga wamjabulisa uNcedo kakhulu.

Wacela umalume ukuba amfundise 
ukuwutshala.

Umalume wakhombisa uNcedo imbewu 
empunga nemhlophe.

UNcedo wamangala.

“Lo jikanelanga omude ukhula esuka kule 
mbewu encane kangaka?” wabuza.

“Yebo,” kusho umalume. “Isimangaliso 
sembewu. Isihlahla esikhulukazi sivela 
embewini encane kangaka!”

Umalume wakhombisa uNcedo ukulungisela 
imbewu umhlabathi. Wakhipha utshani 
namatshe, walima umhlabathi.

Ekugcineni, umalume wenza izigodi wafaka 
imbewu ngayinye esigodini ngasinye. 

“Kudingeka unisele kancane zonke izinsuku. 
Bese silinda ilanga nomhlabathi namanzi 
kuyivuse imbewu. Imbewu incike kulokhu 
ukuze ikhule,” kusho umalume.

Umalume wapha uNcedo incosana 
yembewu.

“Ngiyabonga, Malume. Ngilangazelele 
ukutshala imbewu yami uma ngibuyela 
ekhaya!” kusho uNcedo.

UNcedo waphatha imbewu kajikanelanga 
ngokunakekela ngesikhathi behamba 
bebuyela edolobheni.

Uma uNcedo efika ekhaya, wenza lokho 
umalume amtshele khona.

Walima umhlabathi wafaka imbewu ngayinye 
esigodini esincane. Wanisela imbewu zonke 
izinsuku.

Ilanga labalela. Sekuphele amaviki amabili, 
amahlumela amancane aluhlaza aqala 
ukuvela emhlabathini. Imbewu kajikanelanga 
yayikhula.

Masinyane izimbali eziphuzi ezinhle zavuleka. 
UNcedo wazazisa!

Umama wamncoma uNcedo. Wathatha 
isithombe wasithumelela umalume.

Umlayezo wathi “UNcedo ungumlimi 
kajikanelanga!”

